






•Мұстафа Шоқай. Көрнекті қоғам жəне мемлекет қайраткері, 
түрік халқының даңқты күрескері Мұстафа Шоқай 1890 жылы 
Сырдария губерниясы Ақмешіт уезіне қарасты (қазір Шиелі 
ауданы) Наршоқы деген жерде туған. Ауыл молдасынан хат 
танығаннан кейін 1902 жылы Ташкенттегі ерлер гимназиясына 
оқуға қабылданады. 1912 жылы Санкт-Петербург Императорлық 
университетінің заң факультетін бітірген. Ағылшын, француз, 
түрік, өзбек, орыс тілдерін білген. Студенттік жылдары империя 
астанасындағы демократиялық қозғалыстарға қатысады.







•Орынбордағы Алаш қайраткерлерімен тығыз байланыс 
ұстайды. Алаш партиясы құрылатын бірінші жалпықазақ 
сиезінің де, Алаш автономиясы жарияланатын екінші 
жалпықазақ сиезінің де ұйымдастыру жəне өткізу 
жұмысына белсене қатысады. Алғашқы сиезде «Шора-и-
ислам» жұмысына қатысатын 8 қазақ өкілінің бірі болып 
сайланады. Екінші сиезде Алашорда үкіметі — Ұлт кеңесіне 
Сырдария атынан кіреді. 1917 жылы Жаңа Марғұланда 
өткен өлкелік мұсылмандар кеңесінде қайраткер 
Бүкілтүркістандық мұсылмандардың құрылтайын Қоқан 
қаласына шақыру туралы бастама көтереді. Қарашада 
Қоқанда Түркістан автономиясын жариялау шарасына 
бастан-аяқ қатысады.



•Мұсылмандарының IV төтенше құрылтайына қатысуы
•Түркістан аймағы үшін осы ерекше жиын — 1917 
жылы 26 қараша күні Қоқанға шақырылған өлке 
мұсылмандарының IV төтенше құрылтайы еді. 
Аталған құрылтай 26-27 қараша аралығында өтті 
(жаңаша ресейлік жыл санау бойынша 9-10 
желтоқсан). Бұған Сырдария, Закаспий, Самарқан, 
Фергана, Жетісу облыстарынан 200-ден аса делегат 
қатысты. Олардың ұлттық құрамы да айрықша: қазақ, 
өзбек, түркімен, қырғыз, əзірбайжан, тəжік, орыс, 
украин, поляк, еврей т.б. Бұл оның халық деген 
ұғымды Түркістанның тарихи тағдырымен 
байланыста қарағанын көрсетеді.



•Осы жиын делегаттары 27 қараша күні «Түркістан 
территориялық автономиясын» жақтап, дауыс берді. 
Өз атымен айтсақ — Түркістан мұхтарияты. Аталған 
IV құрылтай Түркістан автономиясының немесе 
Түркістан мұхтариятының «Халық кеңесін» (мұны 
бүгінгі парламентпен салыстыруға болады) сайлады. 
Оған 36 түркістандық (Түркістанның жергілікті 
халқынан шыққандар) жəне 18 өзге ұлт өкілдері енді. 
Халық кеңесінің төрағалығына — Серəлі Лапин, кеңес 
басшылығы құрамына — Мұстафа Шоқай, Убайдулла 
Хожаев, Махмұтқожа Бехбуди сайланады.





•Сонымен Түркістан үкіметінің мүшелері мына 
тұлғалар: Мұхамеджан Тынышбайұлы — Үкімет 
төрағасы жəне ішкі істер министрі; Мұстафа Шоқай — 
Ұлттық кеңес төрағасы жəне сыртқы істер министрі; 
Шаһислам Шахиахметов Үкімет төрағасының 
орынбасары жəне қаржы министрі; Əбдірахман 
Оразайұлы — кейінгі ішкі істер министрі; Үбайдулла 
Хожаев — əскери істер министрі; Насырхан төре — 
халық ағарту министрі; Мірəділ Мырзахметов — 
əлеуметтік істер министрі; Хидаятбек Юрғули Ағаев 
— ауылшаруашылығы министрі; Əбитжан Махмұт — 
азық-түлік министрі; Саломон Гердфельд — азшылық 
ұлт өкілдерінің министрі. 





•Ал енді М.Шоқай түркістандықтардан тек жақсылық 
көрді деу де ақылға сыйымсыз. «Бірлік туы» газетіне 
1918 жылы 18 наурызда жарияланған «тау арасынан» 
жасырын жолданған əйгілі хатында оны Гаухана, 
Маймүбəрак, Құмбаста сарттары қалай өлтіре 
жаздағаны жазылған. Түркістан автономиясын қырған 
большевиктік қара күш пен жергілікті бағдарсыз 
оспадар күштің айырмасы шамалы еді.



•Түркістан автономиясының үкімет басшысына сайлануы
•1918 жылы қаңтарда Түркістан автономиясының алғашқы 
үкімет басшысы М.Тынышбаев өз еркімен жұмыстан 
босағанда, М.Шоқай осы қызметке сайланады. 
Большевиктер бұл автономияны ақпанда қанды 
қырғынмен таратты. 1918 жылы қыркүйекте қайраткер 
Самарада бас қосқан Ресейдің азаттық жолындағы 
күрескерлерінің Құрушы мəжілісіне (Комуч) қатысады. 
1919 жылы ақпанда Түркістан мемлекеті бағдарын одан 
əрі қозғау үшін Бұхар əмірлігі мен Закаспийдегі ағылшын 
корпусы басшылығымен келіссөзге Ашхабатқа келеді. 
Сол жылы Баку мен Тифлисте сəл аялдап, (гүржі жерінде 
«Яни дүния», «Шафак» атты газеттер шығарысып, 
«Вольный горец» басылымына атсалысады) Стамбулға 
аттанады.



•Өмірінің соңғы жылдары
•Түркия арқылы алғаш Германияға, сонан 
соң Францияға барып орнығады. 
Эмиграцияда «Жаңа Түркістан», «Жас 
Түркістан» журналдарын шығарып, 
кеңестің озбыр саясаты туралы 
зерттеулер жазады. Қайраткер 1941 
жылы 27 желтоқсанда Берлинде жұмбақ 
жағдайда қайтыс болады.
















